
Монгол Улсын Их Хурлын 2021 оны хаврынээлжитчуулганы
Төсвийн байнгын хорооны 5 дугаар сарын 11-ний өдөр
 /Мягмар гараг/-ийн хуралдааны товч тэмдэглэл
 
            Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав. 
 
Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Төсвийн байнгын хорооны дарга Ч.Хүрэлбаатар, Улсын Их Хурлын гишүүн Б.Пүрэвдорж, Г.Тэмүүлэн, Д.Тогтохсүрэн нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов. 
Хуралдаанд ирвэл зохих 19 гишүүнээс 11 гишүүн цахим хуралдааны программын ирцэд бүртгүүлж, 57.9 хувийн ирцтэйгээр хуралдаан 14цаг 05 минутадТөрийн ордны “Жанжин Д.Сүхбаатар” танхимд эхлэв. 
 
            Чөлөөтэй: Ж.Батсуурь, С.Ганбаатар, Ц.Даваасүрэн, С.Одонтуяа.
 
Нэг.Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төсөл /Засгийн газар 2021.04.29-ний өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Улсын Их Хурлын гишүүн, Сангийн сайд Б.Жавхлан, Сангийн дэд сайд С.Мөнгөнчимэг, Сангийн яамны Төрийн нарийн бичгийн дарга С.Наранцогт, мөн яамны Санхүүгийн бодлогын газрын дарга Н.Мандуул, Төсвийн хөрөнгө оруулалтын газрын дарга Г.Түвдэндорж нар цахимаар, Сангийн яамны Төсвийн бодлого, төлөвлөлтийн газрын дарга Ж.Ганбат, мөн газрын Төсвийн нэгтгэлийн хэлтсийн дарга Г.Золбоо, Төсвийн орлогын хэлтсийн дарга Б.Тэлмүүн, Төсвийн зарлагын хэлтсийн дарга М.Санжаадорж, Өрийн удирдлагын хэлтсийн дарга Б.Сүх-Очир, Эдийн засгийн бодлогын газрын дарга Г.Батхүрэл нар “Жанжин Д.Сүхбаатар”танхимаас оролцов.
 
Хуралдаанд Улсын Их Хурлын Тамгын газрын Хууль, эрх зүйн газрын Байнгын хорооны асуудал хариуцсан хэлтсийн даргын албан үүргийг түр орлон гүйцэтгэгч Ц.Батбаатар, мөн хэлтсийн Төсвийн байнгын хороо хариуцсан референт Г.Нарантуяа нар байлцав.
 
Хуулийн төслийн 1 дүгээр зүйлтэй холбогдуулан Улсын Их Хурлын гишүүн Х.Баделхан, Г.Тэмүүлэн, Ц.Сандаг-Очир нарын тавьсан асуултад Улсын Их Хурлын гишүүн, Сангийн сайд Б.Жавхлан, Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга Б.Тэлмүүн  нар хариулж, тайлбар хийв.
 
Төслийн талаар Улсын Их Хурлын гишүүдээс зарчмын зөрүүтэй санал гараагүй болно. 
 
            Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.22-т “хуулийн төслийн талаар зарчмын зөрүүтэй саналын томьёолол гараагүй бол хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг нэгдсэн хуралдаанд гаргаж болно.” гэж заасны дагуу Улсын Их Хурлын гишүүн Г.Тэмүүлэнгоримын санал гаргав. 
 
Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыгMyParliament программыг ашиглан цахим хэлбэрээрявуулав.
 
Ч.Хүрэлбаатар: Улсын Их Хурлын гишүүн Г.Тэмүүлэнгийн гаргасан горимын саналыг дэмжье гэсэн санал хураалт явуулъя.
 
      Зөвшөөрсөн:                           8
      Татгалзсан:                             7
      Бүгд:                                      15
      53.3 хувийн саналаар горимын санал дэмжигдлээ.
 
Улсын Их Хурлын гишүүн Д.Тогтохсүрэн, Г.Тэмүүлэн нарын “дэмжсэн” санал техникийн саатлын улмаас “эсрэг” гарсан тул “дэмжсэн”-ээр тооцож, 66.7 хувийн саналаар дэмжигдлээ.
 
Байнгын хорооноос гарах санал, дүгнэлтийг Улсын Их Хурлын гишүүн Г.Тэмүүлэн Улсын Их Хурлын чуулганы нэгдсэн хуралдаанд танилцуулахаар тогтов.
 
Хуралдаан 25 минут үргэлжилж, 19 гишүүнээс 15 гишүүн хүрэлцэн ирж, 78.9 хувийн ирцтэйгээр 14 цаг 30 минутад өндөрлөв.
 
 
Тэмдэглэлтэй танилцсан:
ТӨСВИЙН БАЙНГЫН ХОРООНЫ 
ДАРГА                                                                                        Ч.ХҮРЭЛБААТАР
 
 
             Тэмдэглэл хөтөлсөн:
             ХУРАЛДААНЫ ТЭМДЭГЛЭЛ ХӨТЛӨХ
             АЛБАНЫ ШИНЖЭЭЧ                                                               П.МЯДАГМАА
 
 
 
 
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ
 ЧУУЛГАНЫ ТӨСВИЙН БАЙНГЫН ХОРООНЫ 5 ДУГААР САРЫН
 11-НИЙ ӨДӨР /МЯГМАР ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
 
Ч.Хүрэлбаатар: Төсвийн байнгын хорооныхоо гишүүдэд энэ өдрийн амрыг айлтгая. Ирц хүрсэн байна. Та бүгдэд ирцийн мэдээг танилцуулъя. 
Ч.Хүрэлбаатар: Төсвийн байнгын хорооныхоо гишүүдэд энэ өдрийн амрыг айлтгая. Ирц хүрсэн байна. Та бүгдэд ирцийн мэдээг танилцуулъя. 

Чимэдийн Хүрэлбаатар,  Ганибалын  Амартүвшин  ирсэн, Цогт-Очирын  Анандбазар, Хавдесламын  Баделхан, Жигжидийн Батжаргал, Болдын Жавхлан, Дамдинсүрэнгийн Өнөрболор, Цэндийн Сандаг-Очир, Дуламдоржийн Тогтохсүрэн, Ганзоригийн Тэмүүлэн,  Баттогтохын  Чойжилсүрэн  гэсэн 11 гишүүн ирсэн. Хуралдаанд оролцож байна.
Ингээд ирц 57 хувь хүрсэн учраас өнөөдрийн хуралдааныг эхэлье.
 
Ирц бүрдлээ. Өнөөдрийн хуралдаан нээснийг мэдэгдье. Өнөөдөр бол нэг асуудал хэлэлцэнэ. 
 
Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төсөл. Засгийн газар 2021.04.29-ний өдөр өргөн мэдүүлсэн, анхны хэлэлцүүлгийг хийе.
 
Ингээд хэлэлцэх асуудалдаа оръё.
 
Хэлэлцэх асуудал. Монгол Улсын нэгдсэн төсвийн 2022 оны төсвийн хүрээний мэдэгдэл, 2023-2024 оны төсвийн төсөөллийн тухай хуулийн төслийн анхны хэлэлцүүлгийг хийж эхэлье. 
 
Та бүгдэд ажлын хэсгийг танилцуулъя. Сангийн сайд Болдын Жавхлан цахимаар оролцож байна. Сангийн яамны Төсвийн бодлого, төлөвлөлтийн газрын дарга Ганбат танхимд оролцож байна. Сангийн яамны Эдийн засгийн бодлогын газрын дарга Батхүрэл зааланд оролцож байна. Сангийн яамны Төсвийн бодлого, төлөвлөлтийн газрын Төсвийн нэгтгэлийн хэлтсийн дарга Золбоо зааланд оролцож байна. Батсүхийн Сүх-Очир Сангийн яамны Өрийн удирдлагын хэлтсийн дарга цахимаар оролцож байна.
Мижиддоржийн Санжаадорж Сангийн яамны Зарлагын хэлтсийн дарга танхимд оролцож байна. Бямбарагчаагийн Тэлмүүн Сангийн яамны Орлогын хэлтсийн дарга зааланд оролцож байна. Үүнээс гадна цахимаар бусад Сангийн яамны холбогдох хүмүүс оролцож байгааг та бүгдэд хэлье. 
 
Монгол Улсын Их Хурлын чуулганы хуралдааны дэгийн тухай хуулийн 39.10-т Байнгын хороо хуулийн төслийг зүйл бүрээр хэлэлцэнэ гэж заасан тул хуулийн төслийг зүйл бүрээр хэлэлцэнэ. Ингээд өргөн мэдүүлсэн төсөл нь нэг л зүйлтэй хууль байгаа бөгөөд хуулийн төслийн 1 дүгээр зүйлтэй холбогдуулан хууль санаачлагчаас болон бусад ажлын хэсгийн гишүүдээс асуух асуулттай гишүүд нэрсээ өгье. 
 
Заалнаас Тэмүүлэн цахимаар байхгүй байна. Баделхан гишүүн асуулт асууна. Эхлээд цахим тэгээд танхим гээд явчихъя.
 
Баделхан гишүүн асуултаа асууя. Сандаг-Очир гишүүнээр асуулт тасаллаа. 
 
Гурван хүн Баделхан гишүүн. 
 
Х.Баделхан:Баярлалаа. Та бүгдэд өнөөдрийн мэнд хүргэе. 
Энэ Оюутолгойгоос олох орлогоо яаж төсөвлөж байгаа юм бол. Яг өнөөдрийн байдалтай харьцуулахад хир өсөх юм бол. 
Ер нь манайх бол Оюутолгойгоос татварын орлогын бүрэн авч чадаж байгаа юу гэж. Зөвхөн зэсээр авч байгаа юм уу тэр гарч байгаа бүтээгдэхүүн дотор бол алт байгаа. Бусад ховор элементүүд байгаа. Тэр бүгдээс ер нь манайх татвар авч чадаж байгаа юу гэсэн асуулт байна. Цаашдаа яаж нэмэгдэх юм бол. Оюу толгойгоос авч байгаа орлогын хэмжээ. Энэ талаар мэдээлэл авмаар байна. 
 
Баярлалаа. 
 
Ч.Хүрэлбаатар:Хэн хариулах вэ. Сангийн сайд Жавхлан. 
 
Б.Жавхлан:Хүрэлбаатар дарга аа манай Орлогын хэлтсийн дарга хариулъя. 
 
Ч.Хүрэлбаатар: Сүх-Очир дарга хариулъя. 
Биш ээ Тэлмүүн дарга уучлаарай. Ажлын хэсгийн хэд дээр байна. 1 дүгээр микрофоныг өгдөө. 
 
Б.Тэлмүүн: Сайн байна уу? Сангийн яамны Төсвийн орлогын хэлтсийн дарга Тэлмүүн. Оюу толгойн хувьд бол 2022 онд бид нар бол 600 гаруй тэрбум төгрөгийн татвар авахаар бол төсөвлөсөн байгаа. Оюутолгойн татвар төлөлтийг бол татварын  акт дээр бол хүлээн зөвшөөрсөн дүн болон энэ маргаантай татварын хэмжээг бол харгалзаж үзэж ингэж төлөвлөсөн байгаа. Татварын акт хяналт, шалгалтын үр дүнд бол Оюу толгой компанитай холбоотой зэсийн баяжмал дахь дагалдах элементээс бол Монгол Улсын Татварын алба бол бүрэн татвараа авна гэдэг ийм байр суурьтай байгаа. 
Энийгээ бол бид нар төсөвдөө тооцоод явж байгаа. 
 
Баярлалаа. 
 
Ч.Хүрэлбаатар: Баделхан гишүүн тодруулах уу? Болсон уу? 
 
Баярлалаа. 
 
Тэмүүлэн гишүүн Асуултаа асууя. 
 
Г.Тэмүүлэн: Би төсвийн хүрээний мэдэгдэлтэй холбогдуулаад нэг ийм зүйлд анхаарал хандуулахгүй бол болохгүй юм болов уу л гэж бодоод байгаа юм. Энэ дээр та хэд маань байр сууриа хэлээрэй. Энэ Засгийн газрын өр зээл,  гадаад өр төлбөртэй холбоотой асуудал бас жоохон анхаарал татаад байгаа. Тэгэхээр ер нь төсөв бол өөрөө хүнд байгаа. 
 
Тэгэхээр бид нар зүгээр цаашдаа энэ өр зээлээсээ эргэн төлөх гэдэг юм уу, тодорхой энэ хувийг нь  график гаргаад төлөөд явах энэ стратегийг яваандаа баримтлахгүй бол нөхцөл байдал бол бид нар магадгүй улсын эдийн засаг болоод төсөв өөрөө байхгүй болох хэмжээнд хүрэх вий дээ. Би зүгээр нэг зүйлийг тодотгоод асууя. 
 
Өнөөдрийн байдлаар арилжааны зээлийн нийт дүн болон үлдэгдэл дүн бол та хэдийн төсөөлж төлөвлөж байгаа график ер нь юу вэ? Хэдийн хугацаанд багасгая гэсэн бодол байна. Би одоо зүгээр энэ төсвийн хүрээний мэдэгдэл дээр аваад харахаар 8 дээр байгаа төсвийн хүрээний мэдэгдэл 2022, төсөөлөл гээд 2023, 2024 онд бол Засгийн газрын нийт өрийн хэмжээ бол 27 их наяд, 28 их наяд гээд. Ер нь бол тодорхой хэмжээгээр бууж байгаа зүйл бол ажиглагдахгүй байгаад байгаа юм. Тэгэхээр энэ  дээр бол нийтдээ нэг бодлого гаргаад, график гаргаад зоригтой шийдэл гаргаад ингээд буулгах гэдэг юм уу төлөх гэдэг юм уу төсөв дээрээсээ төлөөд явах ийм бодлого баримталбал яасан юм бэ. 
 
Бид нарын хувьд бол өнгөрсөн хугацаанд бол өр зээлийг дахин санхүүжүүлэх, шинэ зээлээ солих ч гэдэг юм уу тодорхой графикийг нь урьдчилж төлөх ч гэдэг юм уу, зөв зүйтэй бодлогуудыг бол явуулж байсан. Энэ бол төсөвт зөв зүйтэй эерэг хандлагыг дагуулж байгаа. Гэхдээ одоо бол яваандаа бид нар ер нь 2025, 2026 оноос цаашдаа энэ төсөв чинь өөрөө байхгүй болох хэмжээнд очих вий дээ гэсэн эрсдэл бол байгаад байгаа юм. 
 
Тэгэхээр энэ дээр одоо ямар бодлого баримталбал дээр вэ. Төсвийн хүрээний мэдэгдэл дээр бид нар энийг анхаарах ёстой юу. Эсвэл төсөв 2022 оны төсөв орж ирэхэд 2022 оны төсвөөс авхуулаад ер нь энэ төлөгдөх өр зээлийн хэмжээг бууруулах асуудал дээр ядаж 10-20 хувиар ч гэдэг юм уу энэ бууруулах бодлогыг баримтлаад явах нь зүйтэй юу. Та бүхэн энэ тал дээр ямар бодлоготой байгаа юм бэ. Алдагдал нь өрийн хэмжээг.../минут дуусав/.
 
Ч.Хүрэлбаатар: Жавхлан сайдаа хэн хариулах вэ? 
 
Жавхлан сайд хариулъя. 
 
Б.Жавхлан: Тэмүүлэн гишүүний асуултад хариулъя. Улсын Их Хурлын 2019 оны 55 дугаар тогтоолоор өрийн удирдлагын тухай, өрийн стратегийг баталсан байдаг. Энэ хүрээнд бид ажиллаж байгаа. Өмнөх үе үеийн Засгийн газрууд үүний дагуу ажиллаж явсан байгаа. 
 
Одоогоор 8.7 тэрбум долларын Засгийн газрын гадаад өр байгаа. 
 
Ирэх жилүүдэд 2024 он  хүртэл 4.7 тэрбум зээлийн бид нар зээлийн эргэн төлөх ийм графиктай байгаа. Энэ дотор Засгийн газрын бондууд болон бусад зээл тусламжууд гээд бүх Засгийн газрын өглөгүүд орж байгаа. Мэдээж одоо яг Тэмүүлэн гишүүний санаа зовж байгаатай адил төсөв дээр энэ бүх төлбөрүүдийг бол бид авч ачааллыг нь авч төлж барагдуулах боломжгүй. 
 
Тийм учраас энэ стратегийн маань гол санаа нь хугацааг нь аль болох боломжит хойш нь тавих. Жил бүр төсөв дээрээ одоо ачааллыг нь багасгаж жигдлэх тухайн жилдээ төсвийн боломжоосоо одоо хамаарч 200-250 сая долларын орчим бид нарын тооцоолж байгаагаар төсөвтөө үлдээгээд ингээд төлөөд жил ирэх тусам өрөө багасгаад явах ийм стратегитай байгаа. Хүүг нь багасгах гэх мэт ийм төсвийн өөрчлөлтүүд хийгээд явах юм байгаа юм. Ирэх онд жишээ нь одоо Чингис бондын 800 сая доллар тэрний дараа жил Гэрэгэ бондын 800 сая доллар гээд ийм томоохон өр төлбөрүүд байгаа. 
 
Тийм учраас эдгээр өрүүдийг тухайлбал энэ жил бид нэг 600-гаад сая долларын бонд гаргаж хойтон болон тэрний хойтон жил төлөх өрүүдийн тодорхой хэмжээг нь хасаж төсөв дээрээ 200-аад сая долларыг авч үлдээд хойтон жишээ нь төлнө гэсэн ийм стратегитэй байгаа. Өмнөх жилүүдэд ч гэсэн ингэж явж ирсэн байгаа. Хүрэлбаатар сайдын үед өнгөрсөн жил Номадики бондыг амжилттай арилжаалж 600 сая долларын эх үүсвэр авч энэ жил болон хойтон төлөх бондуудыг мөн тэр хэмжээгээр багасгасан байгаа. 
 
Энэ жил эхний улиралд багтааж бид нар 200-гаад сая долларын ийм бондын өр Кредит свис банкны өрийг төлсөн байгаа. 
 
Энэ стратегийн хээ дагуу.
 
Ч.Хүрэлбаатар: Жавхлан сайдын микрофоныг нэмж өгье. 
 
Б.Жавхлан: Энэ стратегиа Засгийн газар амжилттай барьж явж байгаа учраас энэ жил манай зээлжих зэрэглэл сайжирсан байгаа. –b3 тогтворгүй байсан бол сая 3 сард –b3 тогтвортой болж ингэж сайжирсан байгаа. Яг энэ стратегийн хээ дагуу бид энэ 4 ажиллана. 
 
Баярлалаа. 
 
Ч.Хүрэлбаатар: Тэмүүлэн гишүүн тодруулъя. 
 
Г.Тэмүүлэн: Жавхлан сайдын тайлбарыг сонслоо. Би бол яах вэ зүгээр нөхцөл байдал би зүгээр яваандаа магадгүй 2024, 2025 оноос энэ улсын төсөв өөрөө дийлэхгүй болчих вий дээ. Өрийн шокын байдал үүсэх вий дээ. Эсвэл одоо өрийн тогтворгүй байдал үүсээд гэдэг юм уу, энэ төсөв эдийн засаг өөрөө дийлэхгүй болчихвий дээ гэсэн болгоомжлол байгаад байгаа юм. 
 
Тэгэхээр бид нарын хувьд одоо яг өнөөдөр байгаа төсвийн хүрээний мэдэгдэл ч тэр төсөөлөл дээр ч тэр 27 их наяд байгаа гэдэг юм уу. Яг энэ дундаасаа бол цэвэр Засгийн газрын энэ гаргасан арилжааны бондууд гэдэг юм уу, арилжааны зээлүүдээ бид нар 10-20 хувиар бууруулах энэ страртеги гэдэг юм уу энэ бодлогыг ирэх 3 жилийн хугацаанд 2024 он гэдэг юм уу төсөв дээрээ суулгаад явбал яасан юм бэ. 
 
Ингэж явбал бодитой яг өнөөдөр бид нарын төсөв дээр ирэх ачаалал маань багасна. Жишээ нь харьцангуй эерэг болох одоо гадаад өр гэдэг юм уу, 40 хувиас хэтрэхгүй байх ч гэдэг юм уу энэ нөхцөл байдал руу ойртох боломж бололцоо бүрдэнэ гэж хараад байгаа юм. Энийг та хэд маань бодит ажил хэрэг болгооч. Энэ дээр хэдүүлээ шийдэл.
 
Ч.Хүрэлбаатар: Жавхлан сайд нэмж хариулъя. 
 
Б.Жавхлан: Манай стратеги бол яг л тийм байгаа. Ирэх жилүүдэд бид төсөв дээрээ жигд ачаалал аваад ингээд төлөөд явах юм байгаа юм. 8.7 тэрбум доллараас 2.8 тэрбум долларын ийм бонд арилжааны нөхцөлтэй байгаа. Эдгээр бондуудаасаа жил бүр төсөв дээрээ дийлэнх хэмжээ нь. Тэр нь ойролцоогоор 200-250 сая доллар орчимд бид нар энэ өрүүдээ нийтэд нь багасгаад явах ийм л стратегитай байгаа. 
 
Энэ стратегийн хээ дагуу явж чадаад өрөө нэмэхгүй байсан тохиолдолд бид бол төсөв дээрээ нэмэлт ачаалал авч нэмэлт эрсдэл гарахгүй байх ийм боломжтой байгаа. 
 
Баярлалаа. 
 
Ч.Хүрэлбаатар: Ер нь бол ийм байгаа шүү дээ. 2019 онд өрийн дунд хугацааны стратеги баталсан. Энүүгээрээ бол яг Тэмүүлэн гишүүний хэлээд байгаа энэ болгоомжлолыг ийм зүйл үүсгэхгүйн тулд тэр стратегиа баталсан. Өөрөөр хэлбэл байгаа бүх өрөө зүгээр ингээд хойшлуулаад байвал өрийн хэмжээ буухгүй. Тэгэхээр тодорхой хэмжээний мөнгийг нь төсвөөс төлж байж өр буух учраас стратеги дээрээ өрийн зохицуулалт хийнэ. Одоо нэмж бонд гаргана. Гэхдээ тодорхой хэмжээний хэсгийг нь бэлнээр төсөв дээр мөнгө суулгаж тэрийгээ төлж явна. 
 
Ингэвэл Монгол Улсын гадаад өр тодорхой хугацаанд, дунд хугацаандаа бууна гэсэн стратеги баталчихсан. Түүний дагуу бол Сангийн яам асуудлаа оруулж ирж байгаа гэдэг тийм тайлбар өглөө. 
 
Сандаг-Очир гишүүн асуултаа асууя. 
 
Ц.Сандаг-Очир: Баярлалаа. 
Материалыг танилцаж байна. Ирэх жилийн нөхцөл байдал, ер нь төсвийн хүрээний мэдэгдэлд 2022 оныг ковидын нөхцөл байлыг хэрхэн яаж төлөвлөж байгаа вэ. Тооцоолж байгаа вэ гэдэг. Энэ хүндрэл хэзээ арилна гэж үзэж байгаа вэ. Тухайлбал одоо нийслэлийн төсвийн орлого гэхэд сая 1 дүгээр улирлын байдлаар бид 35-хан хувьтай байна гэж мэдээлэл авсан. Оны эцэс рүү энэ нөхцөл байдал ямар байдалтай болох вэ. Орлого ер нь яаж төвлөрөх вэ? Цаашдаа цалин, тэтгэвэр, тэтгэмжээ тавьж чадахгүй байдал руу орчих вий. Ирэх жил бас энийг яаж төсөөлж, тооцоолсон бэ. 
 
Нэлээд өөдрөгөөр төсөөлсөн харагдаад байна. Алт, зэс, нүүрсний үнэ одоо харьцангуй бололцоотой байна энэ жил. Ирэх жил хэрхэн ямар үнэд хүрнэ гэж тооцоолсон бэ? 
 
2022, 2023, 2024 онд бид нар чинь инфляцын түвшинтэй уялдуулж, цалин, тэтгэвэр, тэтгэмжийг нэмэгдүүлнэ гэсэн ийм бодлоготой байгаа. Тэгвэл энэ 3, 4 жилийн хугацаанд цалин, тэтгэвэр, тэтгэмж нэмэгдэх бололцоо боломж бий юу. 
 
Дараагийн нэг асуудал бол энэ төрийн өмчийн компаниудын засаглалын зээлийн хүүний асуудал байгаа юм. Өр зээлийн асуудал. Энэ жил бас гишүүний хувьд асуудал тавиад байна. 
 
Ардын хувьсгалын 100 жилийн ойгоор бас нэг эдийн засгийн өршөөл үзүүлж энэ төрийн өмчийн компаниудын нэр дээр байдаг энэ зээлийг тэглэх, Засгийн газрын хүлээсэн үүргээс болж төрийн өмчийн компаниуд дээр бас өр үүссэн байдаг юм байна. Олон жилийн өмнөх. 
 
Энийг одоо бас нэг удаа тэглэх ийм бололцоо боломж байна уу гэдгийг би бас Сангийн сайдаас бас нэг асууя гэж ийм гурван асуултыг асууж байна. 
 
Баярлалаа. 
 
Ч.Хүрэлбаатар: Жавхлан сайдын микрофон өгье. 
 
Б.Жавхлан: Гишүүний асуултад хариулъя. 
Тийм ээ бид 2022 оныг ковидгүй жил болно гэж тооцоолж байгаа. Бид 2020 онд 2021 оныхоо төсвийг хийхдээ мөн л бид нар өөдрөгөөр хийж ийм эдийн засаг маань ви шефээр явж 2021 онд эдийн засаг маань өсөлттэй гарна гэсэн ийм төсөөлөлтэй байлаа. 
 
Бидний бас төсөөлж байснаар тэр бүр бас явахгүй байна. 
Гэхдээ Засгийн газраас авч хэрэгжүүлж байгаа арга хэмжээний үр дүнд энэ оны эхний хагас жил энэ ковидоосоо салах, ковидын нөлөөллийг эрс багасгах ийм нэлээд амбицтай зорилттой ингээд ажиллаж байгаа. Ингээд сүүлийн хагас жилд ингээд эдийн засаг маань тогтоворжих, улмаар сэргээх ийм зорилготой байгаа. Тийм учраас 2022 оныхоо орлогыг тэр эрчээрээ өөдрөг байх болов уу гэж нэлээд тэгж өөдрөгөөр төсөөлж оруулсан. 
 
2021 оны төсвийн гүйцэтгэл маань орлого 13.1 их наяд байна гэж тооцоолсон. 2022 он дээр 12.7 буюу 1.6 их наяадаар орлогоо энэ оныхоос өсгөж ингэж тооцоолсон байгаа. Энэнийхээ ардаас бол бид ажиллана. 
 
Бусад одоо алдагдал зардал энэнийхээ хэмжээнд бариад явна. Алдагдлыг бол та бүхэн мэдэж байгаа. Энэ бол хуульчилчихсан. Төсвийн тогтвортой байдлын хуулиар ингэж бид энэ хүрээндээ ажиллана гэж төсвийн хүрээний мэдэгдэлдээ оруулсан байгаа. 
 
Тэр өр зээл тэглэх чөлөөлөх асуудал бол одоогоор тийм зүйл бол ер нь байхгүй шүү. 
 
Тийм хүлээлт байж болохгүй. Өнөөдөр өглөө мөн бас Засгийн газрын уулзалт дээр ийм асуултууд гарна лээ. Төсвийн хөнгөлөлт, чөлөөлөлт, татварын хөнгөлөлт, чөлөөлөлт, татварын бараг өршөөл гэж хүмүүс асууж байна лээ. Яах вэ 1990 оноос хойш эдийн засгийн шинэчлэлт хийсэн улс гүрнүүдэд өөр өөрсдийнхөө чиглэлээр ийм татварын өршөөлийн хуулиудыг хэрэглэсэн. 
 
Ч.Хүрэлбаатар: Сангийн сайдын микрофоныг нэмж өгье. 
 
Б.Жавхлан:Манай улсын хувьд бол энэ татварын өршөөлийн хуулийг нэг удаа хэрэглэсэн. Одоо ч гэсэн энэ асуудал нь дуусаагүй байгаа. Цаашдаа бол ийм зүйл бид бол хийхгүй гэж ингэж тооцоолж байгаа. Харин ч одоо орлого олдог тийм механизмыг нь бид дэмжинэ, дэмжих ёстой. Харин татвараа бол авдгаараа аваад энэ өр зээлүүдээ барагдуулна. 
 
Тэр хэмжээгээрээ төрийн үйлчилгээг санхүүжүүлээд явах энэ зарчмаа барьж явна. 
 
Ч.Хүрэлбаатар: Үндсэндээ асуулт асуулаа. Засгийн газраас оруулж ирсэн материалаараа бол ви шефээр явж байгаа тэр үндэслэл дээрээ тоонуудаа оруулж ирсэн байгаа. 2021 оны өсөлтийг 7.2 гээд түүнээс цаашаа дандаа өсөх өсөлттэй байхаар оруулж ирсэн байгаа гэдгийг би зүгээр нэмж хэлье. 
 
Гишүүд асуулт асууж дууслаа. Одоо хуулийн төслийн 1  дүгээр зүйлээр зарчмын зөрүүтэй санал гаргах гишүүд байна уу? 
 
Байхгүй байгаа. 
 
Үндсэндээ Засгийн газрын оруулж ирсэн энэ хувилбараар төсвийн хүрээний мэдэгдэл, төсвийн төсөөллийг бол Улсын Их Хурлын гишүүд баталъя гэдэг ийм зарчмын байр суурьтай байна гэдгийг онцолж хэлье.
 
Тэгэхээр энд тусгагдсан тоонууддаа багтааж төсвүүдээ боловсруулаарай гэдгийг хэлье. 
 
Нэг тайлбар нэмээд хэлье. 
 
Монгол Улсын Их Хурлын чуулганы хуралдааны дэгийн тухай хуулийн 39.22-т хуулийн төслийн талаар зарчмын зөрүүтэй саналын томьёолол гараагүй бол хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг нэгдсэн хуралдаанд гаргаж болно гэж заасан байгаа. 
 
Ингээд анхны хэлэлцүүлгээр нь баталъя гэдэг саналыг гаргах гишүүн.
 
Тэмүүлэн гишүүнд баярлалаа. 
 
Анхны хэлэлцүүлгээр нь баталъя гэдэг саналыг Улсын Их Хурлын гишүүн Тэмүүлэн гаргаж байна. Та микрофонд хэлчих үү. 
 
Тэмүүлэн гишүүн саналаа хэлье гэнэ ээ. 
 
Г.Тэмүүлэн: Тэгэхээр энэ төсвийн хүрээний мэдэгдлийг бас анхны хэлэлцүүлгээр нь батлуулах саналтай байна. Тэгээд энэ асуудлыг бас чуулганд танилцуулж хэлэлцүүлэх нь зүйтэй байх гэсэн саналтай байна. 
 
Ч.Хүрэлбаатар: Тэмүүлэн гишүүнд баярлалаа. Ингээд Тэмүүлэн гишүүний гаргасан саналаар санал хураалт явуулна. 
 
Гэхдээ эхлээд туршилтын санал хураалт явуулна, бүртгэлийн. 
 
Бүртгэлийн санал хураалт. Зааланд бол Тогтохсүрэн гишүүн, Тэмүүлэн гишүүн, Пүрэвдорж гишүүн нар байгаа Хүрэлбаатар гэсэн. 
 
Ингээд туршилтын санал хураалт шүү, бүртгэлийн. 
 
Энэ болохгүй байна даа. Орчихсон байхад миний I Pad дээр орохгүй байна. Дахин санал хураалт явуулъя. 
 
Түрүүн бүртгэл байсан, одоо туршилтын санал хураалт явуулъя. Энэ болохгүй байна. 
 
Одоо зааланд бол Тогтохсүрэн гишүүн байна. Манай Тэмүүлэн гишүүн гээд хоёр санал байна. Ингээд туршилтын санал хураалт дууслаа. Тэмүүлэн гишүүний гаргасан анхны хэлэлцүүлгээр нь баталъя гэдэг зарчмын зөрүүтэй саналаар санал хураалтыг явуулъя. 
 
Цахимаар 8 санал, зааланд бол Тогтохсүрэн гишүүн, Тэмүүлэн гишүүн нар санал өгсөн. Ингээд 10, 61, 62 хувьтай санал байна. 
 
Ингээд хуулийн төслийн анхны хэлэлцүүлгийг явуулж дууслаа. 
 
Байнгын хорооны хуралдаанаар хэлэлцэх асуудал дууссан тул хуралдаан хаасныг мэдэгдье. Хуралдаанд ирсэн гишүүддээ баярлалаа. 
 
Санал дүгнэлтийг хэн унших вэ? Тэмүүлэн гишүүн уншъя. 
 
Баярлалаа. 
 
Дууны бичлэгээс буулгасан:
ХУРАЛДААНЫ ТЭМДЭГЛЭЛ
ХӨТЛӨХ АЛБАНЫ ШИНЖЭЭЧ                                    П.МЯДАГМАА

